
ЗАХИДАЛ 144

	 

	ОРОСЫН 1905 ОНЫ ЯЛАГДСАН ХУВЬСГАЛ

	 

	1933 оны гуравдугаар сарын 17

	 

	Тодорхой зарчим баримталсан, тодорхой эрхэмлэгээт аль ч нам эрт орой алин боловч заавал тулгарч, хариу өгөх ёстой тийм асуултад хариулах хэрэгтэй болоод байсан 1903 онд оросын марксистууд буюу Социал˗демократ нам хямралд орсон байв. Ер нь эрэгтэй эмэгтэй ялгалгүй тодорхой зарчмаар замнасан итгэл үнэмшил бүхий аливаа хүний амьдралын туршид тийм хямрал гарах явдал нэг бус удаа тохиолддог билээ. Уг асуудал сонгон авсан зарчмаа хатуу баримтлан явж, пролетарийн хувьсгалд бэлтгэх үү, эсхүл оршин байгаа нөхцөлд түр зохицон тэгснээрээ эцсийн эцэст хувьсгал хийх үндэс хөрсийг бэлтгэх үү гэдэгт оршиж байжээ. Өрнөд европын бүх оронд энэ асуудал тавигдаад суларсхийн дотоодод нь зөрчил гарах шинж ажиглагдан бүхий социал˗демократ буюу бусад тиймэрхүү намуудад ч газар сайгүй тийм асуулт тавигдсан байв. Германы марксистууд хувьсгалт үзэл санаагаа хамгаалан зарчмаасаа хазайхгүй гэж зоригтой хэлдэг боловч хэрэг дээрээ шийдвэр төгс биш, чухамдаа их л мятархай байв. Францад голлох олон социалистууд өөрсдийн намаас зугтан гарч кабинетын сайдууд болцгоож байв. Итали, Бельги зэрэг бусад оронд ч ялгалгүй тийм байв. Англид марксизм сул, ийм асуулт ч тавиагүй, харин тэнд парламентын гишүүн лейборист кабинетын сайд болж байлаа.

	Орос оронд парламентын аргаар ажил явуулга хийх газар байхгүй байсан болохоор байдал өөр байв. Орост парламент байсангүй. Тэглээ ч гэсэн тэнд хаант ёсны эсрэг тэмцэх «нууц» арга гэгчээс татгалзан ерийн онолын суртал нэвтрүүлэг хийгээд байх боломжтой байсан юм. Гэвч уг асуудлын талаар Ленин нарийн тодорхой баримталсан үзэл бодолтой байлаа. Нам үйл ажиллагаагаа өчүүхэн төдий ч сулруулах, зохицох байдалд хүрэх аваас оппортунистуудаар дүүрэх болно гэж Ленин үзэж байсан тул тийм байдлыг таашаан үздэггүй байв. Тэр бээр өрнөдийн социалист намуудын хэрэглэдэг аргыг ажиглаж байсан бөгөөд түүнийг төдий л таашаан үзэхгүй байв. Хожим өөр асуудалтай холбогдуулан түүний бичсэнээр өрнөдийн орнуудын социалистууд практик дээр хэрэглэж байсан парламентын ажиллагааны тактик нь үнэхээр ёс суртахууны доройтолд оруулж, социалист нам тус бүрийг нэр төр, эрх тушаал хөөцөлдөгчдийнх нь хамт яваандаа өчүүхэн Тамманы˗холл болгон хувиргажээ. (Таммани˗холл гэж Нью˗Йоркт байдаг бөгөөд тэр улс төрийн талаар хахуульдах явдлын бэлэг тэмдэг болсон ажээ). Ленин хэчнээн хүн хойноос нь дагахаас шалтгаалахгүй гэж үзэж байснаар барахгүй нэг үе ганцаараа тэмцэнэ гэж ч зүтгэж байжээ. Бүх талаар үнэнч нийтийн үйл хэргийн төлөө юугаа ч хохироход бэлэн тийм л хүнийг авбал зохино. Тэр цагт олон түмэн алга ташсан ташаагүй болно гэж Ленин шаардаж байжээ. Хөдөлгөөнийг эрчимтэй урагшлуулан хөгжүүлж чадах мэргэжсэн хувьсгалчдын байгууллагыг байгуулахыг тэр хүсэж байв. Ерийн нэг талархагч буюу найдваргүй замын ханиуд Ленинд хэрэггүй байв.

	Тэр бол маш хатуу бодлого бөгөөд түүнийг олон хүн ухаалаг бус явдал хэмээн үзэж байз. Гэвч бүхэлдээ Ленин ялжээ. Социал˗демократ нам хоёр хэсэг болон хуваагдаж, тэр үеэс хойш большевикууд, меньшевикүүд гэсэн хоёр нэр нийтэд алдарших болжээ. Большевикууд гэдэг үг эдүгээ олон хүнд аюултай нэр мэт санагдах боловч тэр нь үнэндээ зөвхөн олонхын тал л гэсэн утгатай үг юм. Меньшевикүүд гэдэг нь цөөнхийн тал гэсэн утгатай үг. Намын дотор хагарал гарсны дараа олонх болж байсан Лениний бүлгийг большевикууд буюу олонхын нам хэмээн нэрлэх болжээ. Тэр үед хорин дөрвөн настай залуу бөгөөд 1917 оны хувьсгалын үеэр Лениний нэг хамтран зүтгэгч болж байсан Троцкий тэр үед Меньшевикүүдийн талд орж байсан нь сонин юм шүү.

	Тэр бүх шүүмжлэл, харгалдаан Орос орноос бүр хол Лондонд болж байжээ. Хаант засагт Орос оронд хуралдах газар олдохгүй байсан учир оросын намын их хурал Лондонд хуралдаж, их хурлын ихэнх төлөөлөгчид дүрвэгсэд буюу сибирийн цөллөгөөс оргож ирсэн хүмүүс байлаа.

	Тэр үед Орос орны дотор эсэргүүцлийн хөдөлгөөн үймээн болж байв. Тэр нь улс төрийн ажил хаялтын шинжтэйгээр илэрч байлаа. Ажилчдын улс төрийн ажил хаялт гэдэг нь жишээлэхэд цалин хөлсөө нэмэгдүүлэх мэт эдийн засгийн нөхцөл байдлаа сайжруулахын төлөө ажил хаялт биш, харин засгийн ямар нэгэн улс төрийн үйл ажиллагааг эсэргүүцсэн бослогын шинжтэй байлаа. Тэр бол ажилчид зарим талаар улс төрийн ухамсартай болсон гэсэн үг байв. Жишээ нь энэтхэгийн фабрикийн ажилчид Гандижийг баривчлахад буюу мөлжлөгийг хүчтэй болгосон ямар нэгэн онцгой арга хэмжээ авахад ажил хаядаг нь улс төрийн ажил хаялт байв. Гэтэл Өрнөд Европт хүчирхэг үйлдвэрчний эвлэлүүдтэй, ажилчны байгууллагатай байсан хэр нь тиймэрхүү улс төрийн ажил хаялт ховорхон гардаг байсан нь бас л сонин хэрэг юм. Гэвч ажилчдын удирдагчид нь өөрсдийн материаллаг ашиг сонирхлын үүднээс болоод сүрхий эвлэрэнгүй байр суурь баримталдаг байснаас болж ховорхон гардаг байсан байж ч болох юм. Орос оронд бол хаант засгийн дарангуйллын улмаас улс төрийн талыг ямагт урьтал болгож байжээ. Бур 1903 он гэхэд л Оросын өмнөд нутагт улс төрийн урсгал ажил хаялт олон удаа болж байжээ. Хөдөлгөөн улам өргөн олныг хамарсан шинжтэй болсоор байсан боловч удирдагч үгүйгээс болж яваандаа унтарч байлаа.

	Дараа жилд нь Алс Дорнодод байдал хүндэрчээ. Умард Азийн тал нутгийг дайруулан бүр Номхон далай хүртэл Сибирийн урт төмөр зам тавьж байсан тухай, 1894 оноос эхлэн Орос, Япон хоёр мөргөлдөх болсон тухай. 1904—1905 оны орос˗японы дайны тухай би чамд түрүүчийн захидлууддаа бичиж байсан билээ. 1905 оны нэгдүгээр сарын 22 (9)˗нд хар ламтнаар толгойлуулан «хаан˗эцгээс» үмх хоол гуйхаар очсон тайван жагсаалыг хааны цэрэг буудсан «Цуст ням гаригийн» тухай би бас ярьсан. Улс орныг аюул нөмөрч, улс төрийн олон тооны ажил хаялт болж байв. Тэр нь яв явсаар нийт Орос орныг хамарсан бүх нийтийн ажил хаялт болжээ. Тийнхүү шинэ марксист маягийн хувьсгал эхэлсэн байна.

	Ялангуяа Петербург, Москва мэтийн том төвүүдэд тэмцсэн ажилчид тус тусынхаа төвд Зөвлөл хэмээх шинэ байгууллага байгуулж байлаа. Тэр нь эхний үед бүх нийтийн ажил хаялтыг удирдсан ердийн хороо байв. Троцкий Петербургийн зөвлөлийг удирдаж байлаа. Хаант засгийн газар самгардан тэвдэж, үндсэн хууль батлах хурал хуралдуулж, сонгуулийн ардчилсан систем тогтоохыг амлан тодорхой буулт хийжээ. Ганцаар жанжлан захирах ёсны агуу их түшиг тулгуур унасан мэт байлаа. Урьд гарч байсан тариачны бослогын хийж амжаагүйг, алан хядагчид бөмбөг хаяад ч хийж амжаагүйг, аядуу зөөлөн либерал үндсэн хуулийн үзэлтнүүд ч айж эмээсэн хүсэлт тавиад амжуулаагүйг ажилчид бүх нийтээр ажил хаяад амжуулж чаджээ. Хаант засаг түүхэндээ анх удаа тэгж жирийн ард түмний өмнө толгой мэхийжээ. Тийм ялалт хийлээ, гээд юу ч болоогүй нь хожим тодорхой болжээ. Гэвч тэр ялалтын дурсгал ажилчдад гэрэлт цамхаг болон цацарчээ.

	Хаан үндсэн хуульт ёсны Дум хэмээх хурал хуралдуулахаар амласан байлаа. Тэр бол парламент (францын parler˗ярих, хэлэх ярилцах, хэлэлцэх гэсэн үгээс гаралтай) шиг яриа дэлгэх биш, харин бодож сэтгэх гэсэн утгатай нэр байв. Тэр амлалт либералуудын санаанд нийцсэн тул тэдний хөөрсөн сэтгэлийг дарж чаджээ. Тэднийг бол юугаар ч тайтгаруулж болох байлаа. Хувьсгалаас айсан помещикууд баян тариачдад ашигтайгаар зарим нэг шинэтгэл хийхийг зөвшөөрч байлаа. Дараа нь хаант засгийн газар жинхэнэ хувьсгалчидтай мөргөлдсөн боловч тэдний сул талыг ойлгож, түүний нь ашиглаж чаджээ. Нэг талд улс төрийн үндсэн хууль гэхээсээ илүү талх тариа, цалин хөлсөө нэмэгдүүлэхийг сонирхсон өлссөн ажилчид ба «Бидэнд газар өг!» гэсэн аюултай лоозон дэвшүүлсэн ядуу тариачид, нөгөө талд гол нь улс төрийн асуудалд санаа зовж, өрнөд европын маягийн парламенттай болохыг эрмэлзэн байсан хувьсгалчид зогсож байлаа. Тэд ард олны жинхэнэ шаардлага, санаа бодолд анхаарал бага тавьж байв. Үйлдвэрчний эвлэлүүдэд зохион байгуулагдсан өндөр мэргэжлийн олон ажилчид хувьсгалчдын улс төрийн асуудлыг илүү сонирхсон учир хувьсгалын талд байв. Гэвч бүхэлдээ хот, тосгоны олон түмэн аанай хэвээр байв. Тийм ч учраас хаант засгийн газар, харгис цагдаагийн байгууллага үе дамжин нандигнан сахиж ирсэн дарангуйллын бүх аргаа хэрэглэж, тэрхүү өлссөн олон түмнийг хувьсгалын хэд хэдэн бүлэгт хэсэглэн хувааж задалсан байна. Оросууд хөөрхий еврейчүүдийг алан хядаж, татаарууд армянуудыг алан хядаж, хувьсгалт үзэлт оюутнууд ядуу давхрааны ажилчдын хооронд ч мөргөлдөх явдал гарч байлаа. Засгийн газар тийм аргаар улс орны янз бүрийн хэсэгт гарсан хувьсгалыг няцаагаад, хувьсгалын шуурга гарсан хоёр төв болох Петербург ба Москва руу дайрчээ. Петербургийн зөвлөлийг дорхноо бут ниргэжээ. Москвад цэргүүд хувьсгалчдыг дэмжиж байсан учир таван өдөр тулалдсаны дараа Зөвлөлийг нь бут ниргэжээ. Дараа нь хариу өшөө авах ажил залган үргэлжилжээ. Засгийн газар Москвад мянган хүнийг шүүж мөрдөлгүйгээр цаазалж, далан мянган хүнийг шоронд хийсэн гэж ярьдаг. Нийт улсын хэмжээгээр янз бүрийн газарт бослого гаргасны улмаас арван дөрвөн мянган хүн алагдсан ажээ.

	1905 оны хувьсгал тийнхүү ялагдаж, хөөрхийлөлтэйеэ дууссан байна. Энэ хувьсгалыг 1917 онд ялсан хувьсгалын угтал хэмээн нэрлэдэг билээ. Олон түмний ухамсрыг сэргээхийн тулд «Олон түмэн том үйл явдлаас сургамж авах хэрэгтэй байдаг» бөгөөд тэгэхгүйгээр тэд өргөн далайцтай ажиллагаа явуулж чадахгүй юм. 1905 оны үйл явдлаар олон түмэн тэр сургамжийг их үнээр олж авсан юм.

	Думын сонгууль болж 1906 оны тавдугаар сард Дум хуралдсан байна. Тэр бол тийм ч хувьсгалт хурал байгаагүй бөгөөд тэгсэн боловч хааны хувьд тийм Дум дэндүү либерал маягтай байсан тул хоёр сар хагасын дараа хаан уг Думыг хөөн тараажээ. Хаан нэгэнт хувьсгалыг дарж амжсан болохоор Думын талаар гарсан зэвүүцлийг тоохгүй болсон байв. Хөөн тараасан Думын хөрөнгөтний˗либерал үндсэн хуулийн үзэлт депутатууд Финлянд руу (Петербургээс холгүй оршино, тэр үед финлянд хааны хараанд хагас биеэ даасан байдалтай орон байв) явцгаасан ба тэндээс эргэн Думыг хөөн тараасан явдлыг эсэргүүцсэний тэмдэг болгож татвар төлөхөөс татгалзах, арми ба флотод цэрэг татахыг эсэргүүцэхийг ард түмэнд хандаж уриалж байжээ. Депутатууд олон түмэнтэй холбоогүй байсан учир тэдний уриалга талаар өнгөрчээ.

	Дараа жил нь буюу 1907 овд хоёрдугаар Думын сонгууль болжээ. Харгис цагдаагийн газар радикал үзэлт хүмүүсийг депутатад сонгуулахгүйн тулд аль болохоор саад тотгор учруулж, заримдаа баривчилга ч хийж байжээ. Тэр Дум бас л хааны таалалд нийцээгүй тул гурван сарын дараа түүнийг мөн хөөн тараажээ. Түүний дараа хаант засгийн газар сонгуулийн хуулийг өөрчлөх замаар Думд итгэлгүй хүмүүсийг сонгуулахгүй байх арга хэмжээ авчээ. Засгийн газар ч санасандаа хүрч чадсан учир гуравдугаар Дум ёс төртэй, консерватив үзэлт дум байв. Тэр дум удтал оршин байлаа.

	1905 оны хувьсгалыг дарсны дараа хаан юуг ч дарах чадалтай болсон атлаа чухам яагаад тэгж тийм сул дорой Думд санаа нь зовоод байсан юм бол гэж чи гайхаж болох юм. Үүний шалтгаан гэвэл Орос орны зарим цөөн тооны бүлгийнхний, ялангуяа баян помещик, худалдаачдын эрх ашгийг хангах гэсэнд оршиж байлаа. Улс орны дотоод байдал муу байв. Ард түмэн бут цохигдсон боловч хорсон зэвүүцсэн хэвээр байв. Тийм учраас ядаж л баян дээд хэсгийг гартаа барьж байх гэж бодож байсан нь мэдээж, Бас өөр нэг нэлээд чухал шалтгаан гэвэл оросын хаан либерал үзэл баримталж байна гэсэн сэтгэгдлийг европын орнуудад төрүүлэх гэсэнд оршиж байлаа. Хаант засаг харгис бурангуй, тэнэг мулгуу явдлаараа Өрнөд Европт нэрд гарсан байв. Нэгдүгээр Думыг хөөн тараасны дараа английн либерал намын нэг удирдагч доод танхимд хэлсэн үгэндээ: «Дум сөнөөлөө! Дум мандтугай!» гэж байсан гэдэг. Энэ бол Думыг хэчнээн талархан үзэж байсны баримт юм. Түүнээс гадна оросын хаанд мөнгө асар их хэрэгтэй байв. Тэгээд францууд амжиж хаанд мөнгө зээлүүлсэн бөгөөд чухамхүү франц мөнгө зээлүүлснээр 1905 оны хувьсгалыг дарахад хаанд тус хүргэсэн ажээ. Бүгд Найрамдах Франц улс радикал үзэлтнүүд ба хувьсгалчдаа дарахад нь хаант засагт Орос улсад тусалж байна гэдэг сонин хэрэг шүү. Гэвч бүгд найрамдах франц гэдэг бол францын банкны эзэд гэсэн үг байлаа. Хэдий тийм боловч гадаад ёс журмаа хадгалах хэрэгтэй байсан бөгөөд Дум хуралдсан явдал ч түүнд нь хэрэг болсон байна.

	Тэр үед Европт болон дэлхий дахины байдал асар түргэн өөрчлөгдөж байв. Орос японд ялагдсаны дараа Англи урьдын адил Оросоос айхыг больсон байв. Гэвч Англид сэтгэл түгших шинэ зүйл бий болжээ. Аж үйлдвэрийн талаар ч, урьд нь Английн дархан бүс болсоор ирсэн тэнгис дээр ч Англи улс Германтай өрсөлдөхөөс болгоомжилж байжээ. Чухамдаа Германаас айснаас болж Франц улс Орост тийм их зээл олгоход хүрсэн байна. Германы тэрхүү заналхийллээс болж урьд дайсан байгсад бие биетэйгээ ойртох болсон байв. 1906 онд англи˗оросын гэрээ байгуулж, Афганистан, Перс болон бусад нутгийн талаар гарч байсан бүх маргаантай, хурц асуудлуудыг зохицуулжээ. Хожим нь Англи, Франц, Оросын хооронд Антант буюу гурвын холбоо байгуулагджээ. Балканд Оростой өрсөлдөгч нь Австри байсан бөгөөд гэтэл Австри Германтай холбоотон, Герман Италитай холбоотой байв. Тийнхүү Англи, Франц, Оросын «Гурвын хэлэлцээрийн» эсрэг Герман, Австри, Италийн Гурвын холбоо байгуулагджээ. Тийнхүү жирийн хүмүүс ямар аюул нөмрөн байгааг үл анзааран тайван нойрсон буй үед тэдгээр дайснууд дайнд бэлтгэж байжээ.

	1905 оноос хойших жилүүд бол Орос оронд харанхуй харгислал болсон жилүүд байлаа. Большевикууд хийгээд бусад бүх хувьсгалт элементүүд бүрэн бут цохигджээ. Ленин мэт хилийн чанадад дүрвэн гарсан зарим большевикууд харь нутагт амьдран байхдаа үйл ажиллагаагаа тэвчээртэй үргэлжлүүлэн, өөрчлөгдсөн нөхцөл байдалд онолоо нийцүүлэхийг хичээн ном товхимол бичсээр байлаа. Меньшевизм (арай аядуу цөөнх марксистууд) ба большевикуудын хоорондын зөрчил улам ч хүчтэй болсоор байв. Харгислалын тэр жилүүдэд меншевизм тэргүүлэх байр суурь эзлэх болсон байлаа. Хэдийгээр түүнийг цөөнхийн нам хэмээн нэрлэсэн ч гэсэн тэр үед тэдний тал олонх болж байжээ. 1912 оноос эхлэн орос оронд шинэ өөрчлөлт гарч хувьсгалт идэвх өссөнөөр большевизм ч өсжээ. 1914 оны дунд үе болж ирэхэд Петроградад байдал хүндэрч 1905 оных шиг газар сайгүй хувьсгалын тухай яриа болж, олон тооны улс төрийн ажил хаялт болж байжээ. Гэтэл бас ер нь аливаа хувьсгалд гардаг шиг Петербургийн большевикуудын хорооныхны долоон хүний гурав нь хаант засгийн нууц цагдаагийн газрын тагнуул байсан нь хожим илэрч байжээ. Большевикууд Думд цөөн хүний бүрэлдэхүүнтэй төлөөлөгчидтэй түүний толгойлогч нь Малиновский гэдэг хүн байв. Тэр бас л цагдаагийн газрын тагнуул байсан нь хожим мэдэгджээ. Гэтэл Ленин түүнд итгэж байжээ.

	1914 оны наймдугаар сард дэлхийн дайн эхэлж, бүхний анхаарал байлдаж байгаа фронтуудад татагдан, ажилчин олны гол хэсэг цэрэгт дайчлагдсан, хувьсгалт хөдөлгөөн намжсан байв. Большевикууд дайны эсрэг дуу хоолойгоо цуурайтуулсан боловч тэд маш цөөн, нэр нөлөө нь нийтэд дэлгэрээгүй байв.

	Бид ийнхүү яв явсаар болзсон ёсоор дэлхийн дайнд тулж ирсэн учир ингээд яриагаа зогсох ёстой байна. Тэгэхдээ энэ захидлаа дуусгахын өмнө би оросын урлаг, утга зохиолд чиний анхаарлыг хандуулъя гэж бодсон юм. Хаант засагт Орос улс хэчнээн булай муухай байсан ч гэсэн бүжгийн урлагийн гайхамшигт уламжлалыг хадгалсаар ирснийг нийтээр мэдэх билээ. Түүнчлэн орос орон арван есдүгээр зууны үед утга зохиолын агуу их уламжлалыг бий болгосон бүхэл бүтэн алдарт зохиолчдыг төрүүлсэн юм. Оросын зохиолчид том роман бүтээхдээ ч, жижиг өгүүллэг бичихдээ ч ер бишийн авьяас чадвартай болох нь харагдсан юм. Зууны эхэн үед Байрон, Шелли, Китс нарын үе тэнгийнхэн болох Пушкин амьдарч байлаа. Түүнийг оросын хамгийн гайхамшигт яруу найрагч хэмээн үздэг юм. Арван есдүгээр зууны үеийн үргэлжилсэн үгийн зохиолчдын дотор Гоголь, Тургенев, Достоевский, Чехов нар орж байв. Эцэст нь хэлэхэд тэдний дотроос бүр гайхамшигтай нь Лев Толстой ч байсан байж болох билээ. Толстой суут роман туурвиад зогсоогүй, олонд асар их нөлөө бүхий шашны үзлийн толгойлогч нь байсан юм. Түүний үзэл тэр үед Өмнөд Африкт сууж байсан Гандижид ч хүрсэн байв. Тэр хоёр бие биеэ асар их хүндэтгэн үзэж захидал харилцдаг байсан ажгуу. Тэр хоёр аль аль нь хүчирхийллийг эсэргүүцэхгүй байх, хүч хэрэглэхээс татгалзах ёстой гэдэгт хатуу итгэж байсан учир үзэл санаа нийлж байжээ. Толстойн үзэж байснаар тэр бол христосын сургаалын гол зүйл байсан ба харин Гандижи бол эртний индустаны номлолоос уламжлан мөн тийм дүгнэлт хийсэн байв. Тэр үед Толстой баримталсан зарчмаа даган бөглүү амьдран суусаар байсан боловч ертөнцөөс тасарсан байв. Харин Гандижи өнгөц харахад идэвхгүй (хүчирхийлэлд сөргүү хандах явдал) хөтөлбөрөө өмнөд Африк ба Энэтхэгийн ард түмний сэтгэл санааг зовоосон асуудлуудыг шийдвэрлэхэд идэвхтэй хэрэглэж байлаа.

	Арван есдүгээр зууны үеийн Оросын алдарт зохиолчдын нэг бол одоо хүртэл сэрүүн тунгалаг байгаа Максим Горький юм.

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914—1918 оны дайн

	149. Дайны явц

